
Koro ok ta pe har ta pe Pau
mupinim

Hom ok ta pe Pau ixo. Jesu rehe har a'e pandu
pandu ixo, ame'é ke amo ta putar ym. A'erehe
kyndaha pe a'e ke amo ta kynda raho. A'ep a'e ixo
rahd, kome'é paper ke a'e mupinim.

Koro ok ta pe Jesu kotyhar ta ixo. Ame'é ta pe
amo ta amo koty mu'e ixo. Kuja: “Jesu katu te
ame'é ke a'e. Ani. Tupd aja ym a'e” aja mu'e nai.

Ame'é mu'eha ke Pau mukanim tar katu, a'erehe
a'e mu'e katu. “Jetehar te ke. Jesu Tupd a'e ti” aja
mu'e katu. “Ma peja pehé ke amo ta muka'u te'e
ym” aja Koro ok ta pe har ta pe PAu mupinim.

Jesu kotyhar ta pe: “Ihé mu ta” aja Pau pandu.

Koro ok ta pe Jesu kotyhar ta ixo

Ame'é ta pe paper pinim ke Pau mondo

1-2 pehé riki Koro ok ta pe har ta ke. Tupa
kotyhar ta ke pehé ti. Ko pehé pe paper pinim ihé
amondo axo. Ihé& Pau. Ko Timo ih& namg ixo ti.
Jande mu aja a'e. Jesu Kirisutu mondo ame'é ke
ihé. Aja Tupa putar katu. Kirisutu rehe pejurujar
katu ti. A'erehe jande mu ta aja pehé ti.

Ma peja pehé rehe Tupa ipy'a katu te hii. Ma
peja pehé py'a ke a'e muhury katu. A'e riki jande
pai keruht.

Myrandu katu rehe pehendu rahd, Jesu rehe pe-
jurujar katu

3 Tupd namd japandu rahd, pehé rehe har
japandu. Arahd: “Ne j0 riki katu te me'é ke” aja
japandu ipe. Aja te'eha jande. Tupa riki Jesu
Kirisutu pai keruht. Jesu riki jandema'e sawa'e te.
4Jesu Kirisutu rehe pejurujar katu, aja jahendu,
a'erehe: “Ne jO riki katu te me'é ke” aja Tupa
pe japandu. Tupa kotyhar ta rehe pehé pepy'a
katu, aja jahendu ti. A'erehe: “Ne j0 riki katu te
me'é ke” aja japandu ipe ti. > Myrandu katu rehe
pehendu py rahd, Tupd namo jurujar katu ame'é
taixota, aja pehendu. Jetehar te ke ame'€. A'erehe
Jesu rehe pejurujar katu. Tupa namo ixo ta, aja
pehendu. A'erehe amd ta rehe pehé pepy'a katu ti.
Tupad namo pexo ta, ame'é ke pekwa katu. Ame'é
ke pehé& ngi mukanim ym te ta awa. Ywa pe ihi
katu, ame'&jasaka. 6 Awatarehe Tupdipy'akatute
hii. Ame'é ke rehe pehendu py rah4, jetehar te ke
aja pekwa. A'erehe pehé py'a pemuruwak. Pehé
pexoha katu aja pemuruwak ti. Pe, myrandu katu
pehé koty amo ta pandu pandu oho. A'erehe amd
amo ta hendu katu ti. Aja kome'é ywy keruhti rupi
tI. Myrandu katu pandu pandu oho ti. Pe, nga py'a
muruwak ti. Ixoha katu aja muruwak ti. 7 Awa
ta rehe Tupad ipy'a katu te hti, ame'é ke Epar riki
mu'e katu pehé pe. Jande japy'a katu ehe ame'd
ke a'e ti. Jande a]a Kirisutu pe a'e paraky ixo ti.
Tupa je'€ha ke a'e pandu pandu, ame'é riki ima'e
parakyha ke. Pehé koty jande jaho ym, a'erehe
a'e riki Tupa je'8ha ke pandu pehé pe. (A'erehe
pehendu katu ta me'é te'e ehe.) 8 Tupa'a riki pehé
pepy'a rehe ihi katu, a'erehe amo ta rehe pepy'a
katu aja jande pe Epar pandu.

Pehérehe har Tupd namo japandu pandu

9 A'erehe pehé rehe har jahendu rahd, Tupé
namo pehé rehe har japandu pandu. Aja te'eha
jande. Kuja inam® japandu:

—TJande pai keruhii! Koro ok ta pe har ta pema'e
ke nde ereputar ame'é ke emujekwa katu. Nde
erekwa katu ame'é ke Ne'd muwyr. Ame'é€ namo
nde ereputar ame'é ke emujekwa katu nga pe —
aja Tupa namo japandu.

10 Aja rahd, Tupa putar, aja pexo katu ta k¥.
A'e putar ame'é ke pema'ema’e ta ky ti. Aja rah3,
katu ame'é ke j60 pema'ema’e katu ta. Amo we
Tupa rehe har pekwa katu te we ta ti. 11 A'e jo
riki pyrata te hii ame'é ke. Ame'é pyratdha namao
pehé py'ama peja a'e matd katu. Ajaraha, pehé ke
amo ta mupyrara rahd, pehé py'ahu te'e pehendu
ta ky. 12 Ixotyhar ta pe ma'e katu ame'¢ ke a'e
me'é me'é ta ky. Ae ixo ame'é renda pe me'é
me'é ta kj. Ame'é renda rupi wera te hii. (Aja
rahd, Tupa a'ep ixo, aja mujekwa katu.) “Ihéma'e
ta ke” aja a'e pandu, a'erehe ma'e katu ame'é ke
pehé pe a'e me'é me'é ta ti. A'erehe jande pai
keruhti namo pepandu rahd: “Ne jo riki katu te
me'é ke” aja pepandu ipe. Pehé rury katuha namo
aja pepandu.

13 Satana kotyhar ta ke jande kwe. (Aja ramfii
a'e.) Apo Tupad ra'yr koty jande ke Tupa muruwak.
A'erehe Ta'yr kotyhar ta ke jande apo 'y. Ta'yr
rehe a'e ipy'a katu te. Pe, Ta'yr pandu ame'é ke
rehe jahendu katu jaxo rahd, jande rehe Tupa
usak katu. Ymanihar jaxoha aja ym jande apo''y.
Satana kotyhar ta aja jaxo rahd, ymanihar jaxoha

namd jaxo. Katu ym aja. 14 Apo ani. Ta'yr kotyhar
ta ke jande apo 'y, a'erehe Satanama'e pyratdha
ngi jande ke Ta'yr muhem. Upa jaka'u te'eha ke
jama'ema’e. Ame'é ke rehe Ta'yr muhepy. A'erehe
jande rehe Tupd ipy'a jywyr Katu ti.

Kirisutu rehe har

15 Tupd rehe usak ym te awa. Kirisutu rehe
awa usak, a'erehe Tupa rehe usak, ame'é&ja saka ti.
Tupa a'e t1. 'Ar nixai te rahd, pete'e a'e ixo. Upa
katu te ma'e ke a'e muja. Ame'é 'ar koty te we a'e
katu te ha ke. 16 A'e ixo, a'erehe upa katu te ywa
rehe ihi ame'é ke Tupad muja. Upa katu te kome'é
ywy keruhii pe ixo, ame'é ta ke muja ti. Awa usak,
ame'é ke muja. Usak ym, ame'é ke muja ti. Kuja
awa usak ym ame'g ta ke muja ti. Je'é€ha rahoha
ta ke muja. (Ame'é ta rehe usak ym awa.) Ame'é
tama'e kapita keruht ta ke muji ti. (Ame'é tarehe
usak ym ti.) Upa katu te ame'g ta ke a'e muja ti.
Kirisutu je'éha rupi upa katu te muja. Upa katu te
mujd, ame'8 kapitd keruhil te Kirisutu. 17 Kome'é
ywy keruhil nixoi te rahd, pete'e a'e ixo. A'e ixo,
a'erehe upa katute ma'e ke henda pe katu ajaihiti.
18 A'erikijurujar katu ame'd tama'e kapita keruhii.
Pe, jurujar katu ehe ame'é ta riki hete aja. 1aka aja
riki Kirisutu. (Aja rahd, ixotyhar ta hendu katu
ehe.) A'e riki jurujar katu ehe ame'é ta ke muha
katu. Tupd ra'yr ke a'e. A'e riki man6ha ngi kwera
katu py uhem. A'erehe upa katu te ma'e ke ihij,
ame'éd ta 'ar koty te we a'e katu te ha ke. 19 Upa
katu te Tupa aja Ta'yr a'e ti. Juja katu te a'eta ti.
Aja Tupa putar katu. 20 Tupa pandu:

—Ihéra'yrriki upakatute ma'e ke mukatu taihé
pe ti— aja.

Myra ngd mupia ame'é ke rehe Ta'yr mang,
a'erehe Tupd hury katu nga rehe ti. Upa katu te
a'e mukatu, hury katu nga rehe ti. Kome'é¢ ywy
keruhti pe ixo, ame'é ta rehe hury katu. Ywa rehe
ma'e mujd, ame'é ke ihi. Ame'é mukatu ti. Ame'é
tarehe hury katu ti.

Tupd rehe katu ame'é ta ke pehé apo 'y

21Tupd rehe har pehé py'a pe pekwa ym te pexo
kwe. Pexo ai te'e, a'erehe huwajan ta aja pexo.
Pehé py'a pe ma'e jaxer ame'é ke pekwa pekwa
pexo ti, a'erehe huwajan ta aja pexo ti. 22 Pe,
ehe katu ame'é ta ke pehé apo 'y, aja pehé ke
a'e muruwak. Ta'yr mand, a'erehe pehé ke a'e
muruwak katu. Aja rahd, a'e ixo ame'é pe pehé
ke a'e muhyk katu ta. Pehé riki katu te ame'é ta
ke aja a'e muhyk katu ta. Pehé& py'a juhyk ame'é ta
aja ti. Pehé ke muhyk katu ta ti. Ma'e peka'u te'eha
pema’eha nixoi te pehé pe aja pehé ke a'e muhyk
katu ta ti.

23 Kuja katu tiki. Jesu rehe tapijar te'e we
pejurujar katu pexo ri. Ehe har pejumu'e katu
te we pexo ri. Myrandu katu ke pehendu rah3,
myja Tupd namd amo ixo katu ta, aja pehendu.
Pejurujar katu ehe ti. Tupd namd pexo ta, ame'é
pekwa katuha ke pemukanim ym ta me'é te'e.
Ame'é myrandu katu ke kome'é ywy keruhii pe
har ta pe amo ta pandu pandu oho. Ame'é ke ihé
apandu pandu axo tI. Ame'é rehe ih& aparaky axo.
The Pau.

Tupdma'e miasu ke ihé

24 Jesu rehe har ngd pe ihé apandu pandu,
a'erehe ih& ke amd ta mupyrara. (A'erehe pehé
pe katu ti. Ehe har pehé pe kome'& paper rehe ihé
amujekwa ti) A'erehe ihé ruryha namao ihé py'ahu
te'e ahendu. Kirisutu ke amd ta mahy hii. Ame'é
mahyha a'ewan ym we ri. Jurujar katu me'é ta
riki Kirisutu rete aja saka. Pe, ame'é ta ke amo
ta pyrara hti. Ihé ke aja ti. Ihé& ke mupyrara hi
nga ixo ti. Aja rah§, Kirisutu pyraraha ke ihé riki
amumba ta ri. 25]Jesu rehe jurujar katu ame'é ta
pe Tupa je'éha ke ih& amu'e katu. Ame'é parakyha
ke Tupd me'é ih& pe. Pehé pe aja ti. Amu'e katu
t1. Upa katu te ima'e je'€ha ke ih& apandu katu nga
pe. 26 Yman ima'e je'€ha ke kome'é ywy keruhii pe
har ta pe a'e mujekwa ymri. Apo ixotyhartapea'e
mujekwa katu 'y. 27 Kuja a'e ukwa. Pehé py'a rehe
Kirisutu ihi katu. Ame'é ke yman a'e mujekwa ym
1. Apo ame'é ke ixotyhar ta pe a'e mujekwa katu.

Ma katu te hii ame'g ke ame'é. Ima'e katu te ha ke
pesak ta ti. Ame'é ke yman mujekwa ym ti. Apo

upa ame'é ke a'e mujekwa katu ti.

28 Kirisutu rehe har upa nga pe japandu pandu.
Upa jande jakwa katuha namo upa nga ke jamu'e
katu. “Pejurujar katu ehe” aja japandu nga pe
ti. Aja rahd, aja pame katu te Tupa ruwa koty
jamuhyk ta, ame'éja saka. “Ko Kirisutu kotyhar ta
ke. Ehe har ukwa katu te ame'é ta ke” aja jamuhyk
ta. 29 Ame'é ke rehe ih& aparaky hii. Ima'e je'€ha ke
ih& apandu, ame'é riki ihéma'e parakyha ke. Ima'e
pyratd te ha ke Kirisutu muwyr ihé pe. A'erehe
ima'e je'€ha ke ih& apandu hii.

2

Ihéma'e aparakyha rehe har apandu ta

1Ko pehé pekwa katu aja ih& aputar. Pehé rehe
har Tupad namo ihé apandu pandu te hii. Ihé
aparaky hti, ame'éja saka. Raoniséi ok ta pe har
ta rehe har aja ti. Pehé rekoha jurama rupi upa
katu te ihé rehe usak ym ame'é ta rehe har aja ti.
Tupa namd apandu pandu ti. 2 Kuja Tupa namo
ihé apandu:

—Jande pdi keruhii! A'eta py'a ke emétd katu.
Peteihar aja ma peja a'eta ipy'a katu a'eta juehe
ixo. Ma peja nde rehe har a'eta ukwa katu te.
Aja rahd, ka'u te'e ym ta. Kirisutu rehe har nde
eremujekwa, ame'é ke a'eta ukwa katu te ta ti.
Yman ehe har nga pe nde eremujekwa ym. Apo
nde eremujekwa katu 'y — aja ih& apandu inama.

3Upa ma'e ke Tupa ukwa katu te a'e. Ame'é ke
Kirisutu mujekwa jande pe. Pe, Kirisutu rehe har
amod ukwa katu rahd, Tupd ukwa katuha ke a'e
ukwa ta ti.

4 Ko pehé pe ihé amupinim ai. Te'e amd ta
pandu. Aja je'd hatd ta pehé namd. Ma peja pehé
ke a'eta muka'u te'e ym. Ame'g ta panduha rehe
pehendu rahd: “Ma! Katu” aja pekwaha nai. Ani.
Ame'é je'8ha namd ma peja pehé& ke muka'u te'e
ym. > Pehé namo ihé axo ym. Pe, pehé rehe har
ihé py'a pe ih& akwa akwa axo. Kirisutu rehe pehé
johupejurujar katu te. Pehijar ym, ajaihéahendu,
a'erehe ihé rury katu axo.

Kirisutu namo pehé juehe katu pexo
6 Jesu Kirisutu rehe pejurujar katu a'erehe
pepandu: “A'e riki jandema'e sawa'e te” aja pehé

py'a pe pemu'am. A'erehe inam6 pehé juehe katu
pexo. 7 Ma peja pahar a'e ke pehijar ym. Myra
rapo ypyp ihon, aja inamé pexo katu. (Pehijar
ym.) I'y tiha oho, aja ehe har pejumu’e katu te we
pexo ri. Pehé ke Epar mu'e, aja pejurujar katu te
we ri. Tupd namd pepandu raha: “Ne jo riki katu
te me'é ke” aja pepandu ipe.

8 Pesak katuraha! Kirisutu rehe har pehé ke
amod muka'u te'e rahd, katu ym tiki. Ngi ukwaha
namo muka'u te'e. Jaxer ke ame'é€ ukwaha. Ame'é
ke hamiii ta ukwaha ke ngd ukwa ixo. Kirisutu
mu'e aja ym ame'é. Pe, Tupa rehe ipy'a ym ame'é
ta ukwaha ke nam6é muka'u te'e ti. Ame'é ke
Kirisutu mu'e aja ym ti. 9 Kirisutu uwyr raha, awa
te'e a'e aja kome'€ ywy keruhti pe a'e ixo. Tupd a'e
tl. Juja katu te a'eta ti. 10 Inamo pehé juehe katu
pexo. A'erehe Kirisutu rehe har pekwa katu te,
aja pexo. Amo Tupad je'€ha rahoha ta riki kapita
keruhil ta ke. Ame'€ ta 'ar koty te we Kirisutu
pyratd te hii ha.

Pehé ke Tupd muhd katu

11 Pehé py'a rehe Kirisutu ihi, ame'g riki pehé
pirer ke pejupd, ame'éja saka. (Ame'é ke ixotyhar
ta ke pehg, aja mujekwa.) Ame'é ke amd muja
ym. Kirisutu muja ame'é ke. Aja rahd, ma'e
peka'u te'eha ke pema'e tar katu rahd, pepandu
ta: “Ani. Japutu'u ta ingi” aja. (Aja raha, ame'é
ma'e peka'u te'eha pema'eha ngi pehé ke Kirisutu
muhem.) 12 Pe, y pe pehé& ke am6 mujahuk rah,
Kirisutu namé peh& ke amd ta jytym, ame'éja
saka. Aja rahd, pexo ai te'e, ame'é ke pehijar
aja pemujekwa. Pe, y ngi pehé ke amd muhem

rahd, Kirisutu namo pehé ke Tupd mukwera katu
muhem, ame'é&ja saka ti. Aja rahd, pexoha pyahu,
aja pexo. Pejurujar katu ehe, a'erehe Kirisutu
namo pehé ke a'e mukwera katu muhem, ame'éja
saka.

13Yman pemand ame'€ja saka pehé&. Ma'e peka'u
te'eha ke pema'e, a'erehe pemand, ame'éja saka.
Amo awa ta aja pehé. Jundéuawa ta ym. Amo awa
ta ke pehé, a'erehe pemand ame'é ta ke pehé kwe
tl. Apo ani. Kirisutu namo pehé juehe katu pexo
'y. A'erehe pehé ruhd te hii aja pexo apo 'y. Ma'e
jaka'u te'eha ke jande johu jama'ema'e. Ame'é ke
jande py'a ngi Tupd juhyk. Pe, jande rehe ipy'a
ke a'e mujywyr. 14 Upa jandema'e ma'e jaka'u
te'eha jama'ema'eha ke paper rehe amd mupinim,
ame'&ja saka riki. Pe, ame'é paper ke Tupd mu-
nixoi te 'y. Kirisutu mand, ame'é myra nga mupia
ame'é ke rehe ame'é paper ke Tupd munixadi te
'y. (Aja upa katu te mukanim.) 15 A'erehe amd
ta ke dja ta mukyje, ame'é ke Kirisutu mukanim
'y. Myra ngd mupia ame'é ke rehe a'e mano rah3,
dja tama'e pyratdha ke a'e muputu'u. Ame'é ke a'e
mujekwa nga pe. A'erehe upa ngd ukwa katu apo
'y. (A'erehe 3ja ta ngi nga kyje ym ta me'é te'e.)

Mu'eharan ta rehe pehendu ym

16 Pesarahd! Ma'e ke pe'u, ame'é rehe har katu
ym, aja mu'eharan ta pandu. Ame'é ta rehe pe-
hendu ym. Amd ma'e wera rahd, Tupdma'e ame's,
a'erehe peparaky ym, aja pandu ti. Jahy pihun
te rahd, aja ti. Peparaky ym ti. Jundéu awa
tama'e putu'uha 'ar raha aja ti. Peparaky ym ti,
aja a'etamu’e t1. Upa aja mu'eharan ta mu'e ame'é

ke rehe pehendu ym. 17 Upa ame'é ta riki ma'e
mujekwaha jo. Kuja. Yman rahd uwyr ame'é
ke mujekwa. Ame'é uwyr apo 'y. Kirisutu a'e.
A'erehe mu'eharan ta rehe pehendu ym. 18 A'eta
rehe pehendu ym, a'erehe pexoha riki katu ym
aja amo ta pandu nai. Ma peja pemukahem ym.
Ame'é ta riki Tupd je'dha rahoha ta rehe ipy'a
moi moil katu, aja a'eta pandu. Pehé aja ym.
(Tupa je'8ha rahoha ta rehe pehé py'a pemoi ym.)
A'erehe pexoha katu ym aja pandu nai ti. Katu
ym a'eta juehe aja a'eta pandu a'eta jupe. Ame'é
riki te'e. (A'eta katu te aja ukwaha.) Ixeraiha aja
a'eta usak, a'erehe ukwa katu te aja a'eta pandu
nai ti. A'erehe a'eta katu te aja a'eta jupe ukwaha
nai. 19 Ame'¢ ta Kirisutu kotyhar ta ym apo. Ani.
Hijar oho.

Kirisutu riki jurujar katu ame'é ta dka aja saka.
(Aja rah3g, ixotyhar ta hendu katu ehe.) Jurujar
katu ame'é ta hendu katu ehe rahd, pyrataha ke
a'e muwyr nga pe. (Jurujar katu ame'é ta Kirisutu
rete aja saka.) Hajy amo ke pyrata katu. Mutariha
aja ti. Pyratd katu ti. (Aja Kirisutu namo ixotyhar
ta juehe katu ixo rahd, Tupa putar aja ehe har
ukwa katu te we ta ixo.)

Awama'e ukwaha rehe pehendu ym

20 Kirisutu riki mandé rahd, inamd pemand
ame'éja saka ti. Aja rahd, Tupa rehe hendu
ym ame'é ta ukwaha ngi pehé ke a'e muruwak.
A'erehe Tupa rehe hendu ym ame'é ta aja pexo
rahd, katu ym tiki. 21 A'eta pandu:

—Kome'é mi'u pe'u ym. Pemanga ym ti. Pepy-
hyk ym te ti — aja.

22 Ame'd mi'u amo u'u. A'engi pusu ngi uhem
riki. A'erehe a'eta pandu ame'é ke awa ta ke te'e
pandu ame'é ke jO0. A'etama'e ukwaha ke mu'e,
ame'g jO0. (A'erehe upa ame'é rehe pehendu ym.)
23 Jete! Huryha namd Tupa je'@ha rahoha ta rehe
ipy'a ke a'eta moi moirahd, a'eta ukwa katu te, aja
mujekwa nai. A'eta katu ym a'eta juehe aja a'eta
jupe nai. Ajarahd, ukwa katu te, aja mujekwa nai
ti. Ma'e ke u'u ym te rahd aja ti. Ukwa katu te,
aja mujekwa nai ti. Pe, upa ame'é ta aja ma'ema'e
rahd, ipy'a pe ma'e ka'u te'eha ma'eha ke ukwa
ukwa ixo. Ame'é ke muputu'u ym. (Pe, ukwa
ukwa ixo, aja a'eta ma'ema'e ixo ti) Katu ym
aja. A'erehe ame'@ mu'eharan tarehe pehendu ym
pehé.

3

Ywa pe har ma'e katu ame'é ke pekwa pekwa
pexo

IKirisutu ke Tupd mukwera katu muhem rah3,
pemandha ngi pehé ke a'e mukwera katu muhem
tI, ame'&ja saka. A'erehe pexoha pyahu aja pexo
katu. A'erehe ywa pe pehé pexo, aja pekwa pekwa
pexo. (Ajarahd, Tupd putar ame'é ke pema'ema'e,
ame'é rehe har pekwa pekwa pexo ti) Ame'é
ywa pe Tupd rake Kirisutu wapyk ui. Ijywa katu
koty wapyk. (Aja rahd, katu te ame'é ke a'e, aja
mujekwa katu.) 2Ywa pe ma'e ke ihi. Ame'é rehe
har pekwa pekwa pexo. (Aja rahd, Tupd putar
ame'é ke pema'ema'e ta.) Kome'd ywy keruhii
pe ma'e ke ihi, ame'é rehe har pekwa pekwa ym
pexo. (Ajarahd, kome'é ywy keruhti pe har ta aja
ma'e peka'u te'eha ke pema'e ym ta ti.) 3 Aja rah3,

pemand, ame'éja saka pexo. A'erehe kome'€ ywy
keruhii pe har ta ma'e ke rehe har pekwa pekwa
ym pexo. Tupd namo pehé juehe katu pexo. Aja
rahd, Kirisutu ixoha te aja pexo katu ti. Ame'é ke
Tupa mujekwa ym we ri. (Kome'€ ywy keruhi pe
har ta pe mujekwa ym we ri.) 4 Pe, Kirisutu jywyr
rahd, inamo pexo ta ti. Katu te ha namo a'e jywyr
ta. (Arahd upanga pe pexoha te ke Tupd mujekwa
katu ta.)

Pexo ai te'e kwe

5 Pesarahd! Ma'e ka'u te'eha ke kome'é ywy
keruhil pe har ta ma'ema'’e tar katu. Aja pehé ti.
Ame'é ke pemukanim ta me'é te'e. Kuja! Amo kijja
rehe peka'u te'e ym. Amo sawa'e rehe peka'u te'e
ym ti. Pehé py'a pe ma'e jaxer ame'é ke pekwa
pekwa pexo ame'é ke peputu'u ingi. Peka'u te'e
ym. Amo tama'e ke rehe pehé py'a pemoi ym fti.
Ame'é ta rehe pehé pemoi rahd: “Ko tupd” aja
ame'é rehe pehé pekwa. Katu ym aja. ¢ Upa aja
me'é ke am0 ta ma'ema'e. Aja rahd Tupad je'@ha
rehe hendu ym. A'erehe ame'é ta ke Tupa mahy
hii ta. 7 Aja pehé kwe t1. Pexo ai te'e kwe ti.

8 Apo upa amd we ma'e ke pehijar ta me'€ te'e.
Kuja. Peparahy ym. Peje'd je'@ hti ym ti. Amo ta
rehe har katu ym peje'é ym ti. Amo ta rehe pehé
juru ai ymti. 9Amo ta pe te'e ym pehé ti. Yman aja
te'e pexo ame'é ke pehé ti. Apo ame'€ pexoha ke
pehijar ta me'é te'e.

Pexoha pyahu aja pexo katu
10 Apo pehé py'a pe katu ame'é ke jo pekwa
pekwa pexo. Pehé& py'a pyahu, ame'éa saka.
Ame'é ke Tupd mol. A'e riki pyahu aja muja. Amo

amo0 werahd, ame'é ke a'e mukatu te we ixo ri. Aja
rahd, a'e katu te ha aja pehé ti. Ajarahd, juehe har
pehé pe a'e mujekwa katu te we tari. 11 Ixotyharta
pyahu ajaixo. A'erehe juja katu te awa taipe. Amo
koty koty awa ta ke aja ym ipe. Ko jundéu awa ta
ke aja a'e ukwa ym. Ko jundéu awa aja ym ame'é
ta ke aja a'e ukwa ym ti. Ko ipirer jupd ame'é ta ke
aja a'e ukwa ym ti. Ko ipirer jupd ym ame'é ta ke
aja ukwa ym ti. Ko amo awa ta aja ukwa ym ti. Ko
ukwa ym te ame'é ta ke aja ukwa ym ti. Ko miasu
ta ke aja ukwa ym ti. Ko miasu ym ame'é ta ke aja
ukwa ym ti. Upa awa ta juja katu te ipe. Kirisutu
jo riki katu te me'é ke. Upa jurujar katu ame'é ta
py'arehe a'e ihi katu. A'erehe upa ixotyhar ta juja
katu te ipe.

Amo tarehe pepy'a katu

12 Pehé riki Tupd kotyhar ta ke. Pehé rehe a'e
ipy'a katu. Pehé€ rehe a'e katu usak ti. A'erehe
ixotyhar ta ke aja a'e muruwak. A'erehe amo ta
rehe pepyrara pesak katu ta me'é te'e. Pepy'a katu
amo ta rehe ti. Pahar je'¢ha pemujywyr ym amo
ta pe t1. Pahar peparahy ym amo ta rehe ti. “Ma!
Katu te me'é ke jande” aja ym pekwa pekwa pehé
juehe har. 13 Pehé pe jaxer amd ta ma'e rahg,
peje'@ ym a'eta pe. Pehé py'a pemujywyr katu ehe
t. Peh€ pe amo je'¢ je'¢€ hii rahd, pahar pehé py'a
pemujywyr ehe. Pehé rehe Kirisutu ipy'a jywyr,
aja pehé py'a pemujywyr amd ta rehe ti. 14 Amo
we t1. Kuja riki katu te ame'é ke. Amo ta rehe

pepy'a katu. Aja rahd, pehé katu te pehé juehe
pexo.

15 “Myja ih€é axo ta my? Ma'e ihé ama'e ta
my?” ajapexorahd, ma peja pehé py'a ke Kirisutu
muhury katu. Aja rahg, pehé pema'eha rehe: “A'e
ty” aja a'e pandu ti. (Aja ym rahd, pema'e ym ma'e
ke.) “Peteihar aja pexo ti. Pehé kotyhar ta namo
pehé juehe katu pexo” aj a Tupé mujekwa katu
pehé pe. Ajaraha pehé py'a ke a'e muhury katu i,
aja pekwa ta. Pe, Tupa pe: “Ne jo riki katu te me'e
ke” aja pepandu katu.

Tupd rehe har pejyngar katu

16 Kirisutu je'8ha ke pehé py'a pe pemupyta katu.
Katu te ame'é ke pemu'e katu pehé jupe. Ukwa
katuha ke pehé pe Tupd muwyr, ame'é namo
pemu'e katu pehé jupe. Tupad je'éha ke pejyngar.
Tupa rehe har pejyngar ti. Tupd mujekwa ame'é
ke pejyngar ti. Tupd rehe pejyngar rahd: “Ne
jo riki katu te me'é ke” aja pehé py'a pe pekwa
pekwa pexo ehe har. 17 Upa katu te pema'ema'e,
ame'é ke Jesu je'@8ha rupi pema'ema'’e. Upa katu
te pepandu ame'é ke Jesu je'@ha rupi pepandu ti.
A'e riki jandema'e sawa'e te. Pejurujar katu ehe,
a'erehe Tupd namo pepandurahd: “Ne jo riki katu
te me'é ke” aja pepandu ipe. A'e riki jande pai
keruht.

Kirisutu kotyhar ta ma'ema'eha, ame'é rehe har
18 Ixawa'e katu me'é ta! Pehé pe apandu apo
'y. Pehé riki Kirisutu kotyhar ta ke, a'erehe pehé
sawa'e ta rehe pehendu katu ta me'é te'e.
19Hakehar katume'é ta! Peh€ pe apandu apo'y!
Pehérakehar tarehe pepy'akatu. Peje'éje'¢ hiym
a'eta pe.

20 Kurumi ta aja ti. Kgjatdi ta aja ti. Ta'yn ta aja
t1. Kirisutu kotyhar ta ke pehé ti, a'erehe upa katu
te nde pai pandu ame'é ke rehe pehendu katu. Ne
mdirehe ajati. Pehendukatu ti. Ajarahd, katu tiki.
Ajarahd, Tupa ke pemuhury katu, ame'éja saka.

21 Ko ipdi ta pe ihé apandu katu. Pehé ra'yr
ta ke pemuparahy ym. Pehé rajyr ta ke aja ti.
Pemuparahy ym ti. Iméi ta pe apandu ti. Pehé
membyr ta ke pemuparahy ym ti. Pemuparahy
rahd, a'eta jupyai ta ixo. Katu ym aja. A'erehe
pemuparahy ym.

22 Ko miasu ta pe ih&é apandu apo. Sehar pehé
jar ta ixo. Upa katu te ame'é ta pandu ame'é ke
rehe pehendu katu. Amo ta riki ijar usak u'am
rahd jo paraky katu. Ajarahd, jjar panduta: “Pehé
katu” aja ukwaha jupe. Aja ym pehé. Tupa rehe
pehé py'a pemoi moi katu, a'erehe peparaky katu.
Pemuka'u te'eha aja ym peparaky. 23 Peparaky
rahd, peparaky katu. Tupa pe peparaky pexo,
aja pekwa pekwa pexo. A'erehe peparaky katu.
Pehé jar ta rehe jOo peparaky pexo, aja ym pekwa
pekwa pexo. 24 Tupa riki ma'e ke pehé pe me'e
ta, aja pekwa pekwa pexo. Ixotyhar tama'e ke
a'e mupyta katu. Yman rahd, a'e me'é ta pehé pe.
Pesarahd! Kirisutu riki pehé jar te. Peparaky ipe,
aja pekwa pekwa pexo. 25 Katu ym ame'¢ ke amd
ma'e rahd, aja juja Tupd mujywyr ta ipe. Awa ta
rehe juja katu te a'e usak. A'erehe katu ym ame'é
ke amd ma'ema'e rahd, ame'é ke a'e mupyrara ta
t1.

4

1Ko miasu jar ta peih& apandu apo. Penupa ym,

miasu ta ke. A'eta paraky katu rahd, pemuhepy
katu a'eta pe ti. Pesarahd! Pehé€ jar keruht ywa
pe ixo ti, aja pekwa pekwa pexo. (Kirisutu a'e.)
A'erehe katu ame'é ke miasu ta pe pema'ema'e ti.

Tupd namo pepandu katu

2 Ma'e ke rehe har Tupd namd pepandu
pandu rahd, pahar ame'& rehe har peputu'u ym.
Pepandu katu te we ri. Aja te'eha pehé. Peta k¥.
Aja rahd, pepyhyi ym ta pexo. (Aja rah3, tapijar
te'e we Tupd namo pepandu pandu katu ta.) Tupa
namd pepandu rahd: “Ne jo riki katu te me'é
ke” aja pepandu ipe ti. 3 Kirisutu rehe har ihé
apandu. (Ame'é ke amo ta putar ym. A'erehe
ihé ke kyndaha pe amo ta kynda raho.) A'erehe
kyndaha pe ih& axo apo. Pe, Tupa namo pepandu
rahd, jande rehe har pepandu ti. Kuja pepandu
ipe:

—Pau ta ke emupoir. Ajarahd, ne je'8ha ke a'eta
pandu pandu katu ta. Yman Kirisutu rehe har nga
ukwa ym, ame'é ke a'eta mujekwa katu ta apo —
aja Tupd namo pepandu katu.

4Kuja inamo pepandu ti:

—Pau pandu rahd, ma peja Kirisuturehe har a'e
mujekwa katu te. Aja rahd, katu tiki — aja inamo
pepandu ihé rehe har.

Amo ta pe Tupd je'eha pemujekwa katu

5 Jesu rehe jurujar ym ame'g ta ixo. Ame's ta
namo pexo rahd, pekwa katuha namo pexo katu.
Amo amo rahd, ame'é ta rehe pesak rahd, Tupa
je'8ha ke pepandu katu nga pe. Ame'é angaha ke
pemukanim ym. 6 Amd ta namd pepandu rahg,
panduha katu ame'& ke pepandu. Jaxer aja ym

pepandu. Pehé& pe am6 pandu: “Myja my?” Aja
rahd, ame'é ke pemujekwa katu ipe rah, katu tiki.

Korooktape hartape Paurehe har Tik mujekwa
ta

7-8 Tik ke pehé koty ihé amondo ta. Jande mu
aja a'e ti. Ihé apy'a katu ehe ame'é ke a'e ti. IThé
aja Kirisutu rehe a'e paraky ixo. Ima'e je'éha ke a'e
pandu, ame'é riki Tikma'e parakyha. Tik pandu
ame'é ke a'e ma'ema’e katu. Pehé koty uhyk rah3,
upa ihé rehe har pandu ta pehé pe. A'erehe pehé
koty ihé amondo ta ky. Myja jande johu jaxo,
ame'érehe har pehépe a'emujekwatati. Ajarahd,
pehé ke muhury katu ta. 9 Inamd One oho ta ti.
Jande mu aja a'e ti. Thé apy'a katu ehe ame'é ke
a'e t1. A'e pandu ame'é ke a'e ma'ema'’e katu. Pehé
kotyhar ke a'e. Sehar myrandu ke upa katu te a'eta
jumokdi pandu ta pehé pe.

Katuha ke ngda mondo

10 Arita riki katuha ke mondo ixo pehé pe. Thé
namo kyndaha pe a'e ixo. Katuha ke Mak mondo
ixo ti. Manambe anam ke a'e. Ehe har ihé apandu
pehé pe kwe. Pehé koty a'e uhyk rahd, pehé rury
katuha namo ipo ke pepyhyk katu ingi, aja ihé
apandu kwe. 11 Josue amd her Jusu. Katuha ke
a'e mondo ixo ti. Ame'é mahapyr jundéu awa ta
ke. Ma'e Arita, Mak, Josue. Jundéu awa ta ngi
har a'eta mahapyr jo ihé namd Tupd rehe har
pandu pandu. Ta'yr rehe jurujar katu ame'é ta
pe Tupa pandu katu: “Ihé kotyhar ta ke pehé apo
'y. Aputar katu” aja. Ame'é je'é¢ha pyahu ame'é ke
ame'é mahapyr sawa'e ta mujekwa katu nga pe.

[hé namd mujekwa katu. Ihé ke a'eta mahapyr
muhury katu ti.

12 Epar riki katuha ke mondo ixo a'e ti. A'e riki
pehé kotyhar ti. Jesu Kirisutu rehe a'e paraky
ti. Ima'e je'8ha ke pandu, ame'é riki Eparma'e
parakyha ke. Pehé rehe har Tupd namo a'e pandu
pandu hi.

—Ma peja Koro ok ta pe har ta py'a ke eméata
katu. Ajarahd, jurujar katuha ke a'eta hijar ym ta.
Nde rehe har a'eta ukwa katu te. Aja ixo'y. Upa
katu te nde ereputar ame'é ke a'eta ukwa katu te,
aja ma peja a'eta ixo ti — aja pehé rehe har Tupa
namo Epar pandu pandu hi.

13 Jete! Thé apandu katu. Pehé rehe har Tupé
namo a'e pandu pandu hii. Raoniséi ok ta pe har
ta rehe har aja ti. Tupd namo pandu pandu hi ti.
Iera ok ta pe har ta rehe har aja ti. Tupa namo
pandu pandu hii ti. Ame'é rehe ahendu ti. 14 Ruk
riki katuha ke peh& pe mondo ixo a'e ti. Ndutu ke
a'e. Jande japy'a katu ehe ame'é ke a'e. Nema riki
katuha ke pehé& pe mondo ixo a'e ti.

15«“Katuhake jande jamondo jaxo” aja Jesu koty-
har ta pe pepandu. Raoniséi ok ta pe ixo ame'é€ ta
pe pepandu ti. Jande mu aja ame'é€ ta ti. Amo kijja
pe aja ti, ma'e Nin pe. Jandema'e katuha pepandu
ipe. Hok pe Jesu kotyhar ta jy'ar. Ame'€ ta pe
jandema'e katuha ke pepandu ti.

16 Kome'¢ paper pinim rehe upa pesak raha,
Raoniséi ok ta pe har ta koty pemondo ti. A'ep Jesu
kotyhar ta usak katu ta ti. Aja Raoniséi ok ta pe har
ta amo paper pinim pehé& pe mondo rahg, ame'é
rehe pesak katu t1. 17 Kuja Aki pe pepandu katu:

—XKirisutu rehe nde ereparaky erexo. Ame'é ke
ehijar ym — aja pepandu ipe. (Tupad je'éha ke a'e
pandu, ame'é riki ima'e parakyha ke.)

Ihé atu amupinim al
18 Ko ihé po pe te'e ihé amupinim ai. Thé Pau.
Katuha ke pehé pe ih& amondo axo. Ko kyndaha
peihé&axo. Tupd namo pepandurahd,ihérehe har
pepandu ipe.
Ma peja pehé rehe Tupa ipy'a katu te hii.
Upa.

